 ИНӦДЪЯС ТОРЪЯ ДОРЙЫСЬ ЙЫЛЫСЬ
Струтинская Нелли Леонидовна чужис Одесскӧй обласьтын. 

1978 воын помаліс Сыктывкарса канму университетлысь филология факультет «Филолог, роч кыв да литература велӧдысь» уджсикас серти;
1978 вося моз тӧлыссянь 1991 вося кӧч тӧлысьӧдз уджаліс Сыктывкарса 16  №-а шӧр школаын роч кыв да литература велӧдысьӧн, внекласснӧй да внешкольнӧй удж котыртысьӧн, велӧдан-сӧвмӧдан удж серти директорӧс вежысьӧн;

1991 вося кӧч тӧлыссянь 2002 вося косму тӧлысьӧдз вӧлі экономика пыдісянь велӧдан да медицина нырвизя 16 №-а шӧр школаса директорӧн;

1999 восянь 2002 вося косму тӧлысьӧдз вӧлі Сыктывкарлӧн Сӧветса депутатӧн;

2002 вося косму тӧлысьӧ индӧма Коми Республикаса йӧзӧс велӧдӧм да вылыс тӧдӧмлунъяс министрӧс вежысьӧн;

2004 вося рака тӧлысьӧ индӧма Коми Республикаса йӧзӧс велӧдӧм да вылыс тӧдӧмлунъяс министрӧс медводдза вежысьӧн.

2006 вося рака тӧлыссянь 2011 вося рака тӧлысьӧдз вӧлі Коми Республикаса йӧзӧс велӧдан министрӧн.

 Наградаяс да ошкӧмъяс:

- РФ просвещение министерстволӧн почёт грамота,

- «Народнӧй просвещениеса отличник» пас,

- Коми Республикаса йӧзӧс велӧдан да вылыс тӧдӧмлунъяс министерстволӧн да Коми Республикаса йӧзлысь дзоньвидзалун видзан министерстволӧн почёт грамотаяс,

- Коми Республикаса почёт грамота,

- Сетӧма «Коми Республикаса нимӧдана уджалысь» ним, 

- «Россияын олӧм бурмӧдӧмысь» орден, мый вынсьӧдӧма Общественнӧй наукаяслӧн войтыркостса академияӧн,

- Россия Федерацияса Президент бердын кага инӧдъяс торъя дорйысь П.А. Астаховлӧн аттьӧалана гижӧд;

- «Заслугаясысь» федеральнӧй ёрд приставъяс службалӧн медаль;

- Россия Федерацияса Президент В.В. Путинлӧн аттьӧалӧм.

Индӧма Коми Республикаса Юралысь бердын кага инӧдъяс дорйысь чинӧ Коми Республикаса Юралысьлӧн 2011 во урасьӧм тӧлысь 3 лунся 54-р/1 №-а тшӧктӧмӧн. 

Кага инӧдъяс торъя дорйысьлӧн шӧр могъяс:

1) отсавны могмӧдны кагалысь инӧдъяс да вӧля видзан канму гарантияясӧн;

2) отсавны бӧр сетны кагалысь торкӧм инӧдъяс;

3) отсавны бать-мамлы, канму власьт федеральнӧй органъяслы, Коми Республикаса канму власьт органъяслы, Коми Республикаса канму органъяслы, меставывса асвеськӧдлан органъяслы, мукӧд органлы да организациялы, торъя йӧзлы да юридическӧй кывкутысьяслы кутчысьны да пыдди пуктыны кагалысь инӧдъясӧ, вӧлясӧ да мортлунсӧ;

5) отсавны сӧвмӧдны войтыркостса да дінмукостса ёртасьӧм кагалысь инӧдъяссӧ могмӧдан юалӧмъяс серти.
